Карга боткасы
(Татар халкында язны каршылап уздырыла торган йола бәйрәме чарасы. Уртанчылар төркеме)
Сәвия СӘЙФУЛЛИНА,

Казандагы 72 нче балалар бакчасының I квалификация категорияле татар теле тәрбиячесе
Марина АКУЛИНИНА,

Казандагы 72 нче балалар бакчасының I квалификация категорияле тәрбиячесе

Балалар музыка астында залга керәләр. (З.Хабибуллин «Сайра син, тургай»)
1 нче бала.
Ачылды ак калын юрган,

Исте апрель җилләре. 
Кошлар кайта, сагындыра 
Туган-үскән җирләре.

2 нче бала.
Көннәрен юлда үткәреп

Куанышып очалар. 
Канатларына күтәреп

Яз китерә ич алар.

Тәрбияче. Исәнмесез, дуслар! Здравствуйте! Прилёт с юга птиц с древних времён ознаменовал начало весны. Наши предки отмечали начало весны, обновление жизни на земле яркими, шумными праздниками, гуляниями. Это у русского народа – «Масленица», у татар – «Нәүрүз», «Карга боткасы», «Йомырка жыю». Сегодня мы с вами увидим праздник «Карга боткасы» – что обозначает «Каша для грачей». В этот день люди наряжались, с утра дети и взрослые заходили в дома и собирали крупу, яйца и варили кашу на лугу, жгли костры на полянах, пели, плясали, играли, кушали, а часть еды оставляли птицам. Так люди прославляли природу, птиц, желали себе и всем счастливого года, богатого урожая.
Алып баручы. Нинди матур туган жиребез! Нинди киң елгалар, калын урманнар, биек таулар! Әйдәгез әле, әйлән-бәйлән уйнап, җырлап алыйк.

Җыр «Яз житте».

Алып баручы. Әйе, балалар, туган жиребез киң, матур безнең. Менә яз да җитте. Игенчеләр иген чәчә, яшелчә утырта. Ходай кушса, игеннәр дә мул булыр, яңгыр да явар, җил дә вакытында исәр. (Каргалар очып керә.)

1 нче карга.
Кара әле, дустым, кара,

Кара карга очып бара. 
Син беләсеңме, Гөлсара, 
Ул да бит сөйләшә ала.
2 нче карга.
Мин бит карга, кар-кар.

Тиздән эреп бетәр кар.
Канатымда хатым бар, 
Буең җитсә, тартып ал.

Бергә.
Кар-кар,

Туем җитте, бар, бар. 
Матур язлар китердек, 
Күңелле җәйләр китердек. 
Алып баручы. Балалар, каргалар да килеп җиткән. Карга боткасына әзерләнә башларга кирәк. Йола буенча сый-хөрмәт җыябыз. (Бер капчык бирә. Балалар өй янына киләләр.)
3 нче бала.
Өйдәме, түтәй?

Тизрәк бир күкәй. 
Бирсәң безгә 3 күкәй, 
Тавыгың салыр йөз күкәй.

4 нче бала.
Әби-бабай, өйдәмсез?

Бер йомырка бирәмсез?

5 нче бала.
Тавыгың салып утырсын
Иләк-чиләк тутырсын.
Йомыркасы күп булсын,
Кыт-кытыйк!

6 нчы бала.
Тагын булса, он чыгар,

Пешерербез без чумар. 
Шикәр кирәк, тоз кирәк,
Чыгар, түтәй, тизрәк!

7 нче бала.
Синең кебек уңган түтәй

Бу дөньяда бик сирәк!

8 нче бала.
Өйдәме, түтәй!

Май кирәк безгә,

Ярма да кирәк,

Карга туена бар да кирәк!

9 нчы бала.
Казылык, ярма, сөт,

Ит тә бир әле түтәй! 
(Әби-бабай чыгалар.)
Әби. Булыр, булыр, бар да булыр. Балакайлар килеп җиткән бит, әтисе. Каргалар да килгән, шулай булгач.
Бабай. Кая, кунаклар бар икән! Анасы, буш итмә балаларны. Кызганма, мул итеп бир. Маен да, ярмасын да!
10 нчы бала.
И, әбекәй, әбекәй,

Пешер безгә тәмлекәй. 
Пешер безгә ботка да, 
Пешер безгә әлбә дә, 
Тагын булсын күкәй, 
Шикәр белән тәмле чәй.

Рәхмәт әйтербез, әбекәй. 
Әби. Балалар, әйдәгез, мин сезне каенлыкка алып барам.Анда казан асып ботка пешерербез. «Чыпчык – чыбыгым, карга – каеным», – ди. Киттек каенлыкка.
Бабай. Балалар, әби казан асып ботка пешергән арада уйнап алыйк.

Кырык-кырык карга таз,
Хатының үлгән былтыр яз. 
Каенсарда казан ас, 
Балаларың һаман ач. 
«Карга килер, казан асар» уены.
Әби. Балалар, каргалар ни өчен «кар-р-р» дип әйтә икән?
11 нче бала.
Карга үз баласына әйтә: 
«Бер чукы да, кара, сак бул».
12 нче бала.
Каргадан: «Иң матур кош кем?» – дип сорагач,
«Әнә, кара», – дип үз баласына күрсәткән ди.
Бабай.
Тыпыр-тыпыр тыпырдатып, бергә басаек әле. 
Уйнап-көлеп, җырлап-биеп күңел ачаек әле. 
«Кәрия-Зәкәрия» уены.
Әби. Ә сез, балакайлар, табышмаклар беләсезме соң?
Алып баручы. Менә хәзер тикшерик инде шуны. 
1 нче табышмак
Гөлдер, гөлдер бу
Кызыл тәпи кемдер бу?

2 нче табышмак
Җәй тукылдый бу чүкеч, 
Кыш тукылдый бу чүкеч. 
Ничек чыдый бу чүкеч?

3 нче табышмак
Чырык-чырык чыркылдый, 
Бер җиргә дә китми, 
Безнең белән дус яши. 
Алып баручы. Әйе, балалар, безгә бик күп кошлар очып кайталар, күбесе бездә кышлыйлар. Әйдәгез әле, шигырьләр, жырлар тыңлап китик.(Э.Габиди – «Карга боткасы», Х.Халиков – «Былбыл сайратам», «Кыр казлары ни диләр?», М.Җәлил – «Күке», «Сыерчык».)
Алып баручы. Балалар, сездә Гали кебек малайлар юкмы? Ә сез беләсезме, кара каргалар нинди файдалы? Җәен бер карга якынча сигез мең бөҗәк ашый, ә бер карга егерме көнгә алты гектар басуны, урманнарны май коңгызыннан чистарта. 
Бабай. Балалар, тагын нинди уеннар беләсез?
Тәрбияче. Дети, а давайте поиграем в игру «Күгәрчен». С помощью считалочки узнаем, кто будет Күгәрчен: «Карга, чыпчык, Син кал, бу чык».
«Күгәрчен» уены.
Әби. Рәхмәт, балалар. Бик матур уйнадыгыз, ә хәзер мәкаль әйтеш уйныйбыз. Мәкальнең бер яртысы минем авызда, икенчесе яулык очында. Яулык кемгә тия, шул әйтеп бетерә.

– Язның бер көне ... (ел туйдыра).

– Бер карлыгач ... (оя ясамый).

– Ни чәчсәң, ... (шуны урырсың).

– Карга килсә, ... (кар китә).

– Сандугач сайрап, ... (карга – кычкырып җиңәр).

– Бөркетнең канаты ... (очканда ныгый).
Тәрбияче. А наши дети знают ещё забавные стихи и поговорки.
13 нче бала.
Карга әйтә кар-кар,

Мичтә бәлеш бар-бар. 
Мичтән бәлеш алыр идем, 
Өйдә кунак бар-бар.
14 нче бала.
Тук-тук тукран,

Тукылдатып утырам, 
Мичтә бәлеш пешкәнен
Шунда көтеп утырам. 
Алып баручы (зонтик белән). Балалар, яңгыр ява, ләйсән яңгыр! 
15 нче бала.
Ямьле яз килә
Селтәп камчысын, 
Ләйсән яңгырның сибеп тамчысын. 
Балалар (түгәрәктә).
Яңгыр, яу, яу 
Иләкләп, чиләкәп 
Илгә ачлык килмәсен, 
Ачтан халык үлмәсен. 
Алып баручы. Ә сезгә кояш кирәкме? (Кояш маскасы кигән бала чыга.)
Балалар.
Кояш, чык, чык,
Болыт, кач, кач, 
Без уйнарбыз җылыткач. 
«Без, без, без идек» уены.
Әби. Балалар, ботка пеште. (Әби эскәтер җәя, кашыклар куя.) 
Каргалар. Ботка пеште, ботка пеште! 
Бабай.
Ал да итәек әле, 

Гөл дә итәек әле. 

Күңелле итеп бергәләп 

Ботка ашаек әле.
Алып баручы. Әби, бабай, сез олы кешеләр. Башлап сез кабыгыз әле. 
Әби, бабай (ботка ашыйлар). Әй, тәмле булган! 
Әби.
Менә бусы җир анага, 
Җир атасы җирән сакал, 
Җир анасы Асылбикә.

Бабай.
Менә бусы суга!
Су иясе тотмасын. 
Менә бусы һавага
Яңгыр яусын.
Әби. Бусы каргаларга – канат очларында яз китерсеннәр.
Каргалар. 
Карр, карр!

Тәмле ботка бар, бар, 
Әйбәт дуслар бар, бар! 
Әби. Ә калганы сезгә, балалар, түкми чәчми ашагыз. Муллык килсен, бәхет килсен.
16 нчы бала.
Рәхмәт сезгә, сыйладыгыз,

Тагын шулай кыйланыгыз!
17 нче бала.
Көннәр җылы, 

Күктә алсу нур сибеп кояш көлә 
Җәйге шатлык, көзге бәхет 
Яз белән бергә килә. 
Алып баручы. Балалар, төркемдә безне тәмле ботка көтә. Шөгылебезне тәмамлыйбыз, сау булыгыз! 
«Яз житә» җыры.
